
PA\1286907MT.docx PE753.716v01-00

MT Magħquda fid-diversità MT

Parlament Ewropew
2019-2024

Kumitat għall-Kultura u l-Edukazzjoni

2023/2129(DEC)

14.11.2023

ABBOZZ TA’ OPINJONI
tal-Kumitat għall-Kultura u l-Edukazzjoni

għall-Kumitat għall-Kontroll tal-Baġit

dwar il-kwittanza għall-implimentazzjoni tal-baġit ġenerali tal-Unjoni Ewropea 
għas-sena finanzjarja 2022, Taqsima III - Il-Kummissjoni u l-aġenziji 
eżekuttivi
(2023/2129(DEC))

Rapporteur għal opinjoni: Romeo Franz



PE753.716v01-00 2/3 PA\1286907MT.docx

MT

PA_NonLeg



PA\1286907MT.docx 3/3 PE753.716v01-00

MT

SUĠĠERIMENTI

Il-Kumitat għall-Kultura u l-Edukazzjoni jistieden lill-Kumitat għall-Kontroll tal-Baġit, bħala 
l-kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

1. Jilqa’ l-isforzi tal-Kummissjoni u tal-Aġenzija Eżekuttiva Ewropea għall-Edukazzjoni u 
għall-Kultura (EACEA) biex jadattaw Erasmus+, il-Korp Ewropew ta’ Solidarjetà u 
Ewropa Kreattiva għal realtà li qed tinbidel, pereżempju billi jirrieżaminaw ir-rati ta’ 
appoġġ individwali ʼl fuq għall-għotjiet biex jissalvagwardjaw il-karattru inklużiv 
tagħhom, jestendu l-iskadenzi tal-applikazzjonijiet u d-durata tal-proġett, u 
volontarjament jorjentaw mill-ġdid l-attivitajiet fuq l-Ukrajna;

2. Jinnota li l-2022 rat it-tnedija jew it-tnedija ulterjuri ta’ inizjattivi importanti bħaż-Żona 
Ewropea tal-Edukazzjoni, il-faċilità ta’ taħlit MediaInvest, l-iskema l-ġdida ta’ 
mobbiltà, Kultura Ċċaqlaq l-Ewropa, u s-Sena Ewropea taż-Żgħażagħ 2022;

3. Itenni t-tħassib tiegħu dwar il-profil baġitarju kkonċentrat ħafna fl-aħħar tal-perjodu ta’ 
Erasmus+; jilqa’ l-EUR 35 miljun addizzjonali mogħtija lil Erasmus+ fl-2022 minħabba 
l-insistenza tal-Parlament;

4. Jitlob lill-Qorti Ewropea tal-Awdituri twettaq awditu tal-użu ħażin possibbli tal-fondi 
tal-UE permezz ta’ Erasmus+ u l-Korp Ewropew ta’ Solidarjetà minn networks ta’ 
assoċjazzjonijiet li jippreżentaw proġetti foloz;

5. Jinnota l-frontloading kontinwu tal-baġit tal-Ewropa Kreattiva fl-2022 biex jittaffa l-
impatt persistenti tal-pandemija tal-COVID-19 fuq is-setturi kulturali u kreattivi;

6. Iħeġġeġ lid-DĠ EAC u lid-DĠ CNECT jimplimentaw bis-sħiħ l-Istrateġiji tagħhom 
Kontra l-Frodi;

7. Jinsab imħasseb li r-rata għolja rikorrenti ta’ riporti tal-EACEA tista’ tkun indikattiva 
għall-kwistjonijiet strutturali fiċ-ċikli ta’ implimentazzjoni jew ta’ ppjanar tal-baġit 
tagħha, li l-EACEA għandha tindirizza;

8. Jinnota bi tħassib l-isfidi persistenti fl-2022 bl-għodod ta’ għotjiet elettroniċi għall-
benefiċjarji ta’ sejħiet ġestiti mill-EACEA; iħeġġeġ bil-qawwa lill-Kummissjoni u lill-
EACEA jindirizzaw dawn il-kwistjonijiet tal-IT darba għal dejjem biex jiġu evitati 
riperkussjonijiet fuq l-ilħuq tal-miri;

9. Jilqa’ l-isforzi tal-EACEA biex timplimenta l-Iskema ta’ Ġestjoni u Verifika Ambjentali 
(EMAS) u jħeġġiġha żżid l-isforzi tagħha billi tkompli timplimenta pjan ta’ 
sostenibbiltà u tippubblika r-rapport tal-aġenzija dwar is-sostenibbiltà.


